Enfomasyon ki Enpotan pou Fanmi Ki
Imigran yo Konnen Sou Medicaid ak CHIP

Medicaid ansanm ak Pwogram Asirans Sante Timoun (Children’s Health Insurance Program, CHIP) nan kapab founi
asirans sante gratis oubyen aba pri pou ou menm ak fanmi ou. Ou pa riske anyen |é w aplike pou pwoteksyon
Medicaid ak CHIP la.

Si w gen moun ki imigran nan fanmi w, men kék enfomasyon enpotan ou dwe konnen:

+ Medicaid Eta a ansanm ak ajans CHIP yo kapab selman kolekte, itilize ak divilge enfomasyon ki nesese yo pou
moun k ap aplike pou pwoteksyon an.

« Ou p ap janm gen pou pataje enfdbmasyon sou sitwayénnte ak enfomasyon sou estati imigrasyon pou manm nan
fanmi w ki p ap aplike pou pwoteksyon an. Sou aplikasyon w lan, ou kapab idantifye manm nan fanmi w ki p ap
aplike pou pwoteksyon an kom “non-applicants” (moun ki p ap aplike).

+ Medicaid ansanm ak CHIP gen yon seri mezi pwoteksyon solid pou pwoteje vi prive yo mete an plas pou pwoteje
enfomasyon w ak enfobmasyon fanmi w. Yon moun k ap ede fanmi w aplike pou pwoteksyon an dwe swiv yon seri
regleman ki estrik pou pwoteje vi prive fanmi w. Pami moun sa yo, w ap jwenn anplwaye Medicaid ak CHIP yo,
navigaté, konseye aplikasyon ki setifye, ajan, koutye ansanm ak reprezantan sant apél yo.

* Anjeneral, Ié w aplike pou avantaj Medicaid oswa CHIP yo oswa |é resevwa yo, oubyen |é w benefisye
ekonomi pou depans pou asirans sante yo nan Mache a, sa pa konte nan yon tés “public charge” (chaj piblik).

Sa p ap afekte posiblite yon moun genyen pou | vin yon Rezidan Pémanan ki Legal. Pa gen tés chaj piblik

pou sitwayennte.

« Sel grenn eksepsyon ki genyen an se pou moun k ap resevwa swen alontém nan yon enstitisyon kote depans yo
sou kont gouvéenman an, tankou yon mezon retret. Moun sa yo ka gen difikilte pou yo jwenn yon kat rezidans
(green card).

* Yo pa konsidere plasman nan yon enstitisyon pandan perydd reyadaptasyon kout yo le y ap detémine yon
chaj piblik.

* Yo pa konsidere avantaj CHIP yo le y ap detémine yon chaj piblik nan kélkeswa sikonstans lan.

Pou jwenn plis enfomasyon, rele 1-877-KIDS-NOW (1-877-543-7669) oswa ale nan seksyon ki make “Find Coverage

for Your Family” (Jwenn Pwoteksyon pou Fanmi Ou) ki sou sitweb InsureKidsNow.gov. Si ou menm oswa yon
moun nan fanmi pa pale, li, ekri, oubyen pa konprann Angle, gen sevis pou lang gratis ki disponib pou nou.

https://www.insurekidsnow.gov/coverage/index.html

